
Su itkisi həyat ağacını soldurur
Uzun illərdir ki, dünyada kəskin 

su çatışmazlığı müşahidə olunur. 
Tədqiqatlar göstərir ki, qlobal iqlim 
dəyişikliklərinin yağıntıların paylan-
masına mənfi təsiri, eləcə əhali artı-
mı suya olan tələbatı getdikcə artırır. 
İlkin proqnozlara görə, su qıtlığı daha 
geniş miqyas alaraq XXI əsrin ortala-
rınadək davam edəcək. Beynəlxalq 
Təbii Resurslar İnstitutunun  verdiyi 
proqnozlara əsasən isə, 2040-cı ilə 
qədər dünya ölkələrinin beşdə birin-
də su çatışmazlığı problemi yarana-
caq. 

Adıçəkilən institutun hesabatında qu-
raqlıq təhlükəsi ilə qarşılaşacaq ölkələr 
arasında, təəssüflər olsun ki, Azərbayca-
nın da adı var. Belə ki,  siyahıda göstə-
rilən 33 ölkə arasında  ölkəmiz 18-ci 
yerdə qərarlaşıb.  Məlumat üçün qeyd 
etmək istəyirəm ki, Azərbaycanın çay 
axımına əsaslanan su ehtiyatları orta 
hesabla 30,� kubkilometrə bərabərdir 
ki, bunun da 20,3 kubkilometri qonşu 
ölkələrdən gələn (əsasən Kür və Araz 
çaylarının) tranzit axım hesabına, 10,6 
kubkilometri isə ölkə daxilində formalaşır. 
Yeri gəlmişkən, ümumi su ehtiyatlarının 
üçdə iki hissəsi tranzit axımın payına 
düşdüyündən çirklənmə də, əsasən, bu 
çaylarda müşahidə olunur. Bu qədər su 
ehtiyatlarına malik olan ölkəmizin Bey-
nəlxalq Təbii Resurslar İnstitutunun tərtib 
etdiyi siyahıda 18-ci yerdə qərarlaşması 
itkiyə sərf olunan suyun kəmiyyətinin ki-
fayət qədər yüksəkliyi, selləmə suvama 
üsulunun geniş tətbiqi, eləcə də mövcud 
suvarma şəbəkəsinin 70–73 faizinin tor-
paq məcralı kanallardan ibarət olması ilə 
izah edilə bilər. 

Bir məqamı da qeyd edim ki, adamba-
şına gündəlik içməli və məişətdə istifadə 
edilən su norması hmümdünya Səhiyyə 
Təşkilatı tərəfindən 450 litr müəyyən edi-
lib. Beynəlxalq normanı nəzərə alsaq, 
ölkəmizdə əhali il ərzində 1,6 milyard 
kubmetr içməli və məişətdə istifadə üçün 
su ilə təmin olunmalıdır. Azərbaycanda 
əhalinin su təminatı 32 il ərzində (1��0–
2021) orta hesabla 367 milyon kubmetr 
təşkil edib ki, bu da müəyyən olunmuş 
su normasından 4,4 dəfə azdır. Bu, həm 
də gün ərzində adambaşına 100 litr, yəni 
müəyyən edilmiş beynəlxalq normadan 
4,5 dəfə az su istehlakı deməkdir.

 Göründüyü kimi, keçid iqlim qurşa-
ğında yerləşən və su ehtiyatları ilə zəif 
təmin olunan Azərbaycan Respublika-
sında su çatışmazlığı özünü daha aydın 
hiss etdirir. Təbii və antropogen təsirlərlə 
su ehtiyatlarında baş verən dəyişiklik-

lərin qiymətləndirilməsi son illər xüsusi 
aktuallığı ilə seçilir. Ölkəmizdə təbii su 
mənbələrindən götürülmüş və istehlak 
olunmuş su ehtiyatlarından istifadə iki 
dövr üçün təhlil edilib. Birinci mərhələni 
əhatə edən 1��0–2000-ci ilədək olan 
dövrdə təbii mənbələrdən götürülən su-
yun azalması məlum olub. Yəni 2000-ci 
ilədək su ehtiyatlarından istifadə olunma-
sında azalma qeydə alınsa da, sonrakı 
illərdə bu sahədə artım baş verib. Bu da 
əkin sahələrinin çoxalması, əhalinin suya 
olan tələbatının artması, yeni sututumlu 
müəssisələrin yaradılması ilə bağlıdır. 
Belə ki, 1��0–2000-ci illər keçid dövrü 
olduğu üçün su istehlaka az cəlb olunur-
du. Ancaq 2000-ci ildən sonra yeni isteh-
sal sahələrinin yaradılması ilə bağlı təbii 
mənbələrdən suyun götürülməsinə ehti-
yac da artıb. Buna görə də 2000–2021-cı 
illəri əhatə edən ikinci dövr mənbələrdən 
götürülən suyun artması ilə səciyyələnir. 

Mərhələlər üzrə götürülən su ilə ya-
naşı, onun istifadəsinin digər göstəricilə-
rinin dinamikası da nəzərdən keçirilib. 
Müəyyən olunub ki, hər iki dövrdə təbii 
mənbələrdən götürülmüş suyun yalnız 
70 faizi istehlak olunur, 30 faizi isə itkiyə 
gedir. İstehlak olunan suyun 6�–70 faizi 
suvarma, 26 faizi istehsal, 4–5 faizi isə 
məişət ehtiyacları üçün sərf edilir. Yeri 
gəlmişkən, hazırda Azərbaycan su itki-
sinə görə MDB-də birinci yerdədir. Belə 
ki, bu göstərici Ermənistanda 20 faiz, 
Qazaxıstanda 13 faiz, Ukraynada 12 
faiz, Rusiyada 10 faiz, Moldovada 7 faiz, 
Belarusda 5 faiz olduğu halda, Azərbay-
canda 2�-30 faiz təşkil edir. 

Həm iqlim dəyişikliyi, həm də bila-
vasitə və dolayısı ilə (relyef, torpaq, bi-
ota vasitəsilə) təsir göstərən antropogen 
amillərlə əlaqədar mövcud su ehtiyatla-
rının kəmiyyət və keyfiyyətcə dəyişmə-
si, mənfi sosial-iqtisadi nəticələrin baş 
verməsi təhlükəsinin qarşısının alınması 
və ya minimuma endirilməsi məqsədilə 
onlara təsirin rasional yollarının tapılması 

və dəyişmə dərəcəsinin düzgün qiymət-
ləndirilməsi son dərəcə vacibdir. Təcrübə 
göstərir ki, su təminatını yaxşılaşdırmaq 
təkcə bu əvəzsiz nemətdən istifadəni 
azaltmaq və ona qənaət etməkdən deyil, 
həm də su ehtiyatlarının idarəçiliyinin op-
timallaşdırılmasından ibarətdir. 

İqlim dəyişikliklərinin mənfi təzahürü 
olan qlobal istiləşmənin, təbii ehtiyatların 
getdikcə tükənməsinin qarşısının alın-
ması məqsədilə keçirilən tədbirlərin əsas 
istiqmətlərindən biri də su problemlərinin 
müzakirəsi ilə bağlıdır. Məlum olduğu 
kimi, hazırda bütün dünyada təbii ehti-
yatların səmərəliliyinin azalması, onların 
getdikcə daha çox kimyəvləşməsi, sü-
niləşməsi müşahidə olunur. Yer kürəsin-
də istiləşmənin artması, atmosfer hava-
sının çirklənməsi ilə yanaşı, əhalinin sayı 
da getdikcə çoxalır. Bu da öz növbəsində 
təbii ehtiyatlara tələbatın artmasına sə-
bəb olur. 

Su və torpaq ehtiyatlarının ölkəmiz 
üçün olduqca vacib olmasına baxmaya-
raq, bu sahədə problemlərimiz çoxdur. 
Çünki torpaq ehtiyatlarımızın çoxu şo-
ranlaşmaya məruz qalır. Şoran torpaqla-
rın isə  yenidən bərpası əlavə vəsait tələb 
edir. Özü də belə torpaqları əvvəlki və-
ziyyətinə qaytarmaq o qədər də səmərəli 
olmur. Günəş və külək enerjisi ilə yanaşı, 
su resurslarımızdan da səmərəli istifadə 
etməklə enerji istehsalına nail olmalıyıq. 
İşğaldan azad olunmuş ərazilərdə bunun 
üçün imkanlar daha çoxdur. 

 Bakıda keçiriləcək COP2�-da digər 
problemlərlə yanaşı, qlobal su çatışmaz-
lığı və onun aradan qaldırılması yolları 
müzakirə olunacaq. Təki orada qəbul 
ediləcək qərarlar ölkələr tərəfindən həya-
ta keçirilsin. 

Məhəmməd AB'UY(V,  
A'3U�nun ümumi coğrafiya 

kafedrasının müdiri,  coğrafiya 
elmləri doktoru

“Yaşıl enerji”nin xarici bazarı genişdir

Beynəlxalq Maliyyə Korporasiyasının (IFC) Azərbaycandakı nümayəndəsi 
Aliyə Əzimova  mediaya müsahibəsində hazırda respublikamızda  bərpaolunan 
enerji resurslarının inkişafının diqqətdə saxlanıldığını, ölkənin  zəngin günəş və 
külək resurslarına malik olduğunu, belə bir imkanın mövcudluğunun isə enerji 
sektorunun dekarbonizasiyasını şərtləndirdiyini və bunun gələcəkdə “yaşıl enerji” 
ixracına əlverişli  şərait yaradacağını bildirib.  

A.Əzimovanın fikrincə, bütün isteh-
lakçı sektorlar tərəfindən enerji səmərə-
liliyini dəstəkləmək prioritet vəzifə olma-
lıdır. Yalnız belə halda  ənənəvi biznes 
modeli ilə müqayisədə 2030-cu ilə qədər 
yekun enerji tələbində 5 faiz, 2050-ci ilə 
qədər isə 15 faizə qədər azalmaya nail 
olmaq mümkündür.  

;atırladaq ki, Dünya Bankı və IFC-
nin dəstəyi ilə Azərbaycan üçün “Də-
nizdə külək enerjisi üzrə Yol ;əritəsi” 
hazırlanıb. Yol ;əritəsində Azərbaycan-
da dekarbonizasiya və dayanıqlı inkişaf 
prioritetlərinə uyğun olaraq uzunmüddətli 
perspektivdə infrastrukturun inkişafı və 
investisiya cəlb edilməsi ilə 2040-cı ilə 
qədər dənizdə 7,2 QVt ümumi qoyuluş 
gücündə külək elektrik qurğularının qu-
raşdırmaq potensialının olduğu əksini 
tapıb.    

Son illər  respublikamızda “yaşıl 
enerji”nin reallaşdırılması ilə bağlı tarixi   
layihələr həyata keçirilib. Məsələn, ötən 
il regionda ən böyük bərpaolunan enerji 
istehsalı müəssisələrindən olan 230 MVt 
gücündə Qaradağ Günəş Elektrik Stansi-
yası istismara verilib. “Masdar” ilə ümumi 
gücü 1000 MVt olan 2 günəş və 1 külək 
elektrik stansiyasının təməli qoyulub.  Bu 
il mayın 3-də “AC:A PoZer” şirkəti ilə 
200 MVt Batareya Enerji Saxlama Siste-
mi üzrə İcra Sazişi və 200 MVt gücündə 
külək elektrik stansiyası üçün Çərçivə 

Sazişi imzalanıb. Eyni zamanda, 1870 
MVt gücündə bərpaolunan enerji güclə-
rinin (istismara verilmiş və təməli qoyul-
muş stansiyalar daxil olmaqla 2 külək 
və 6 günəş stansiyası) ölkəmizin ümumi 
elektroenergetika şəbəkəsinə inteqrasi-
yası üzrə proqram uğurla gerçəkləşdi-
rilib. Bütün bunlar ekspertlər tərəfindən 
dövlətimizin başçısının “yaşıl enerji” stra-
tegiyasına beynəlxalq marağın, ölkəmi-
zin “yaşıl gələcəy”inə olan inamın göstə-
ricisi kimi qiymətləndirilib. 

Yuxarıda sadalananlarla bərabər  
ötən ay ümumi gücü 1000 MVt olan,  illik, 
təqribən, 2 milyard kilovat-saatdan çox 
yaşıl enerjinin istehsalı nəzərdə tutulan 
3 bərpaolunan enerji infrastrukturunun– 
Biləsuvarda 445 MVt gücündə günəş 
elektrik stansiyası, Neftçalada 315 MVt 
gücündə günəş elektrik stansiyası və 
Abşeron–Qaradağ ərazisində isə 240 
MVt gücündə külək elektrik stansiyasının 
təməlqoyma mərasimi keçirilib. Yeri gəl-
mişkən, təqribən, 1 milyard dollara yaxın 
həcmdə investisiya hesabına reallaşdı-
rılacaq həmin layihələr ekspertlər tərə-
findən respublikamızda iqtisadi sabitliyə 
və əlverişli investisiya mühitinə olan ina-
mın göstəricisi kimi dəyərləndirilib. Eyni 
zamanda, bu müasir bərpaolunan enerji 
infrastrukturları fəaliyyətə başlayandan 
sonra ölkə iqtisadiyyatının və enerji is-
tehsalının şaxələndirilməsinə, müstəqil 

enerji istehsalının artırılmasına və ət-
raf mühitin mühafizəsinə müsbət təsir 
göstərəcəyi bildirilib. 

Burada bir məqamı da xatırlatmaq 
istərdik. Azərbaycanda bərpaolunan 
enerji potensialının reallaşdırılması işğal-
dan azad edilən ərazilərimizdə də diqqət 
mərkəzində saxlanılır. Ötən il Qarabağ 
və Şərqi Zəngəzurun 12 bölgəsində ti-
kilən yarımstansiya və su elektrik stan-
siyalarının istifadəyə verilməsi də bunun 
bariz ifadəsidir. 

;atırladaq ki,  Prezident İlham 
 Əliyevin iştirakı ilə 2023-cü ildə Azər-
baycan–Türkiyə–Avropa ölkələrarası 
beynəlxalq enerji dəhlizi layihəsi çərçi-
vəsində tikilən 330 kilovoltluq “Cəbrayıl” 
qovşaq yarımstansiyasının işə salınma-
sı, “yaşıl enerji” strategiyasına uyğun 
olaraq Kəlbəcərdə 8,33 meqavat gücün-
də “Çıraq-1”, 3,6 meqavat gücündə “Çı-
raq-2”, 6,33 meqavat gücündə “Qamışlı”, 
5,3 meqavat gücündə “Soyuqbulaq” və 
3,4 meqavat gücündə “Meydan” kiçik su 
elektrik stansiyalarının yenidənqurma-
dan sonra istifadəyə verilməsi Qarabağın 
“yaşıl enerji” potensialının davamlı ger-
çəkləşdirilməsindən xəbər verir. 

Bütün bunlarla bərabər,  “AzərEnerji” 
tərəfindən Laçında yeni tikilən 110 kilo-
voltluq “Qorçu” yarımstansiyasının və 
“Laçın” şəhər qovşaq yarımstansiyası-
nın da ötən il açılışı həyata keçirilib. Bu 
dövrdə Laçın rayonunda yenidən quru-
lan 8,25 meqavat gücündə “Mişni” və 6 
meqavat gücündə “Alxaslı” kiçik su elekt-
rik stansiyaları yenidən qurularaq istis-
mara buraxılıb. 

Son illərdə bərpaolunan enerji po-
tensialının sürətlə hərəkətə gətirilməsi 
göstərir ki, Azərbaycan zəngin “yaşıl 
enerji” ehtiyatına malik olan ölkələrdən 
biridir. Hesablamalara əsasən, respub-
likamızın “yaşıl enerji” mənbələrinin 
texniki potensialı quruda 135 giqavat, 
dənizdə 157 giqavatdır. Bərpaolunan 
enerji mənbələrinin iqtisadi potensialı 27 
giqavat, o cümlədən külək enerjisi üzrə 3 
min meqavat, günəş enerjisi üzrə 23 min  
meqavat, bioenerji potensialı 380 meqa-
vat, dağ çaylarının potensialı 520 meqa-
vat həcmindədir.   

Azərbaycan Prezidenti ölkəmizin iş-
ğaldan azad olunan torpaqlarını “yaşıl 
enerji” zonası elan edib. Bu ərazilərin 
2050-ci ilədək “Netto sıfır emissiya” zo-
nasına çevrilməsi nəzərdə tutulub. 

XQ

CVF Bakı iqlim forumundan  
müsbət nəticələr gözləyir

İqlim cəhətdən həssas ölkələrin forumu BMT-nin İqlim Dəyişmələri üzrə 
Çərçivə Konvensiyasının Tərəflər Konfransının 29-cu sessiyasında yaxşı 
nəticələr əldə etmək üçün hər cür səy göstərməyə hazırdır.

Bunu CVF-nin Baş katibi, Maldiv 
adalarının keçmiş prezidenti Mohamed 
Naşid mediaya müsahibəsində deyib. O, 
Bakıda COP2� ilə bağlı aparılan danışıq-
lar və sessiyanın müsbət nəticənin əldə 
edilməsində roluna dair nikbinliyini ifadə 
edib: “Biz Bakıda aparılacaq danışıqları 
səbirsizliklə gözləyirik. Hər kəsin öz rolu 
var, bizə daha çox səmimiyyət və yeni 
fikirlər lazımdır. CVF COP2�-da yaxşı 
nəticə əldə etmək üçün əlindən gələni 
edəcək”.

M.Naşid, eyni zamanda,  BMT-nin 
Bakıda keçiriləcək iqlim konfransında 
danışıqların “son dərəcə çətin” olacağı-
na dair fikirlərini də bildirib və iqlim də-
yişikliyi ilə mübarizədə qlobal fəaliyyətin 
irəlilədilməsi üçün yeni maliyyə sazişinin 
əldə edilməsinin mühüm əhəmiyyətini 

vurğulayıb.
Onun sözlərinə görə, iqlimin maliy-

yələşdirilməsi yardım deyil, ilk növbədə, 
məsuliyyətdir: “Biz trilyonlarla dollar-
dan danışırıq, çünki iqlim dəyişikliyi ilə, 
həqiqətən, mübarizə aparmağın yeganə 
yolu bu vəziyyətdən çıxmaq üçün investi-
siya yatırmaqdır”.

CVF Baş katibi inkişaf banklarını həs-
sas ölkələrdə kapitalın dəyərini azaltmaq 
üçün maliyyə alətlərinin tətbiqini əhə-
miyyətli dərəcədə genişləndirməyə və 
bununla da iqlim dəyişikliyi ilə mübarizə 
ambisiyalarını artırmağa və həyata keçir-
məyə çağırıb.

M.Naşid diqqətə çatdırıb ki, daha 
zəngin ölkələrin iqlim dəyişikliyinə verdik-
ləri töhfələrə görə məsuliyyət daşıması 
prioritet olaraq qalır. Çünki bu ölkələrin 
müharibələri dəstəkləmək və geosiyasi 
məqsədlərə nail olmaq üçün qeyri-məh-
dud resurslara sahib olduqları görünür. 
Lakin iqlimin qorunmasına gəldikdə onlar 
ciddi büdcə məhdudiyyətləri olduğunu id-
dia edirlər.

Qeyd edək ki, CVF iqlim dəyişikliyinə 
qarşı çox həssas, inkişaf etməkdə olan 
ölkələr qrupudur. O, 200�-cu ilin noyab-
rında Maldiv adalarının paytaxtı Male 
şəhərində yaradılıb. Hazırda foruma 1,74 
milyard insanı təmsil edən 68 ölkə daxil-
dir.

XQ

COP29: Azərbaycanın 
ekoloji siyasət prioritetləri

“Beynəlxalq şəraitdə artan geosiyasi gərginlik və qeyri-müəyyənlik 
bizi iqlim dəyişikliyi ilə bağlı əməkdaşlıq və onun həlli imperativindən 
yayındırmamalıdır”. Bu barədə COP29-un prezidenti Muxtar Babayevin 
noyabr ayında Bakıda keçiriləcək iqlim tədbirinin iştirakçılarına göndərdiyi 
məktubda deyilir. Xatırladaq ki, beynəlxalq ictimaiyyətə ünvanlanan bu 
məktub illik iqlim sammitinin planlarını və gözləntilərini əks etdirir.

Muxtar Babayev qeyd edib ki, BMT-
nin İqlim Dəyişmələri üzrə Çərçivə Kon-
vensiyasının Tərəflər Konfransının 2�-
cu sessiyası (COP2�) Paris sazişi və 
iqlim dəyişikliyi ilə mübarizə üzrə qlobal 
fəaliyyət üçün lakmus kağızı olacaq. 
 COP2�-un prezidenti əsas prinsipləri 
vurğulayıb, yeni iqlim hədəflərinin ambi-
siyalarını artırmaq üçün nəzərdə tutulan 
fəaliyyətlərdən bəhs edib: “COP2� sədrli-
yi üzrə məsləhətləşmələrimiz ərzində biz 
iki paralel bəndə əsaslanan baxışımızı 
təqdim etdik. Ambisiyaların artırılması və 
fəaliyyət üçün şəraitin yaradılması, eləcə 
də iqlimin maliyyələşdirilməsi bizim əsas 
prioritetimizdir. Bu bəndlər bir-birini güc-
ləndirir. Əsas mandatların və fəaliyyət-
lərin uğurla həyata keçirilməsi etimadın, 
həmrəyliyin və impulsun möhkəmləndi-
rilməsi üçün böyük əhəmiyyət kəsb edə-

cək”, – deyə məktubda vurğulanıb.
Bununla yanaşı, məktubda COP2� 

sədrliyinin tərəflərlə fəal əməkdaşlığı da-
vam etdirəcəyi bildirilib və qarşıdan gələn 
sessiyanın uğurla keçəcəyinə ümidlər 
ifadə edilib.

İsrailin alternativ enerji 
layihələrimizə marağı artır  

Energetika Nazirliyinin məlumatına görə, nazir Pərviz Şahbazov ilə 
İsrailin regional əməkdaşlıq naziri David Amsalemin rəhbərlik etdiyi 
nümayəndə heyəti arasında keçirilən görüşdə iki ölkənin enerji sahəsində, 
o cümlədən karbohidrogen sektorunda mövcud əməkdaşlığın səviyyəsi 
yüksək qiymətləndirilib, neft təchizatı, neft-kimya məhsullarının ticarəti 
və daunstrim layihələrində uzunillik əlaqələr qeyd edilib, perspektivlər 
nəzərdən keçirilib.

Görüşdə, həmçinin Azərbaycanın 
hazırda ölkənin enerji balansında bər-
paolunan enerjinin payının artırılması, 
regionlararası “yaşıl enerji dəhlizləri”nin 
yaradılması layihələrindən danışılıb. Eyni 
zamanda, “yaşıl enerji”, eləcə də digər 

perspektivli sahələrdə əlaqələrin inkişafı 
üçün imkanlar dəyərləndirilib, dövlət-özəl 
sektorunun bu prosesə cəlbinin əhəmiy-
yətindən bəhs edilib.

